
Белешкa од одржаната работилница за приоритетната област  

Транспарентност, отчетност, проактивност и инклузивност 
за подготовка на петтиот Национален акциски план за Отворено владино партнерство 2021-2023 година
Датум: 07 декември 2020 година (понеделник)

Време: 14:00-16:00 часот

Платформа: BlueJeans

Фацилитатори: Герман Филков, ЦГК и Марија Николоска Арсовска, Фондација Метаморфозис  

Учесници: Членови на работната група за транспарентност, отчетност, проактивност и инклузивност  за подготовка на петтиот НАП за ОВП 2021-2023, претставници на институции, граѓански организации, проекти и сл. 
На почетокот на работилницата ко-фацилитаторот Герман Филков ги претстави досега идентификуваните проблеми и потреби и побара да почне да се размислува како истите да се формулираат во форма на заложби согласно дефинираниот образец за изработка на заложбите. 
Дискусија за проблеми:

· Марија Ристеска од ЦРПМ, зборуваше за проблемот со транспарентноста (не објавување) на буџетските податоци за програмите кои целат кон постигнување на родова еднаквост. Не се објавуваат посебно податоци за родовото буџетирање и влијанието на буџетот врз родовата еднаквост. Граѓанскиот буџет кој минатата година не се објави, не содржи информации за влијанието на буџетот на родовата еднаквост. Во моментот МФ подготвува нов Закон за буџети со кој институциите ќе мора да подготвуваат и објавуваат граѓански буџет. Согласно ова, предлог – заложбата е да се воведе поглавје во граѓанскиот буџет кој ќе се однесува на родовата димензија на буџетот со што граѓаните ќе се информираат како се трошат нивните пари и како тоа влијае на родовите односи. Другиот предлог е да се објавува и фискален извештај за трошењето на јавните пари кој би имал родова димензија. 
· Герман Филков напомена дека, ако има потреба, овој предлог може да се дополни со барање за вклучување на дополнителни димензии во граѓанскиот буџет кои се значајни за граѓаните и граѓанските организации. 
· Претставникот на Институтот за јавно здравје истакна дека институцијата гледа да излезе во пресрет на барањата на граѓаните за пристап до информации, сепак потребно е јавноста да биде подобро информирана како да добие пристап до ИЈЗ и за добивање на предлози од страна на граѓаните. ИЈЗ води регистар за незаразните болести и тие се споделуваат до ФЗОМ и тие објавуваат извештај со целосни трошоци, но не во последните две години. ФЗО не е многу транспарентно за трошењата за лекување и има проблем во комуникацијата со нив за добивање на информации.  МИОА да воспостави алатка за добивање на проблеми во работењето на државните институции.
· Марија Мирчевска од ФООМ потенцираше дека ИЗЈ објавува многу податоци секојдневно, но треба тековните статистички обработки (податоци) кои ги објавува ИЈЗ да бидат објавени во отворен формат. Таа даде забелешка дека моментално нема податоци од ИЈЗ на порталот за отворени податоци. Герман Филков додаде дека многу доцна се објавуваат извештаите на ИЗЈ и дека овие податоци ќе бидат од голема корист. 
· Гордана Гапиќ Димитровска од МИОА и Марија Николоска Арсовска од Фондацијата Метаморфозис понудија да го вклучат ИЈЗ во нивните активности во 2021 година за поддршка на 5 државни институции во отворањето на нивните податоци.  За ова ќе се одржи посебен состанок во наредниот период во наредниот период. 
· Христина Илиева даде предлог за редефинирање на поимот самохран родител, со измени и дополнување, со што би се добило релевантен податок за реалната бројка на самохрани родители кои реално се, но ниту имаат признат статус самохран родител ниту какви било права по тој основ, една од заложбите, би можело да се искомбинира и со пред малку нотираното останување за "Родова еднаквост" со што по однос на двете посочени заложби би можело да се искомбинира по однос на двата критериуми, и би било од мултиплициран ефект и бенефит и би имале поголема Транспарентност, посеопфатна анализа, потемелно дефинирање на проблемот и реален инпут од конкретни реални решенија и општ бенефит.
· Марија Мирчевска од ФООМ го повтори проблемот со регистарот на граѓански организации, кој беше идентификувам на претходниот состанок. Од ЦРМ рекоа дека не се запознаени дека тој регистар не е ставен на нивната веб страна, ќе проверат и ќе дадат дополнителна информација. Во однос на опфатот, исто така ќе проверат и ако има потреба може да се организира посебен состанок на оваа тема. 
· Претставникот на ЦРМ информираше дека регистарот на вистински сопственици е технички готов во поставување и моментално се поставува во продукциска околина. Се чека измена на Законот за спречување на перење пари и финансирање на тероризам кој е во собраниска процедура. Има предвидено период за полнење на регистарот од 3 месеци. Регистарот ќе биде јавно достапен за пристап со плаќање, а за новинари бесплатно. 

· Во однос на претходно идентификуваниот проблем со следење на услугите, Марија Мирчевска од ФООМ кажа дека  на националниот портал е-услуги има можност да се следи до каде е испораката на електронските услуги и исто така на веб страниците на некои институции, како на пример ЦРМ, има делумна информација за тоа до каде е предметот. Присутните наведоа дека ако остане овој проблем понатаму треба детално да се дефинира за кои услуги и за каков тип на информирање  се однесуваат конкретно.

· Марија Ристеска од ЦРПМ го наведе проблемот со недобивање информации од Македонска банка за поддршка на развојот поради деловна тајна.
· МИОА за наредниот состанок ќе обезбедат повеќе информации за спроведувањето на ДМС и интероперабилност во институциите.
Заклучок: За идентификуваните проблеми ќе треба да се подготви детален предлог од страна на учесниците. Сите заложби кои ќе се предложат треба да се подготват согласно претходно дефинираниот формулар за поднесување на предлог заложби. 
Скопје, 07.12.2020 година
Изработила: Марија Николоска Арсовска 

